
Inngangur 
 
Skýrslan fjallar um ráðgjafarstörf og verkefni verkefnastjórans á árinu. Mörg 
verkefnanna hófust fyrir nokkru síðan og hafa verið tíunduð í ársskýrslum fyrri ára 
sem eru aðgengilegar hér: Skýrsla 2011, Skýrsla 2012 og Skýrsla 2013. Verkefnin sem 
um ræðir eru SÍSL verkefnið, Farandkennarinn á ferð um landið og verkefni sem 
verkefnastjórinn hefur unnið í þágu Félags kennsluráðgjafa og Ísbrúar, félags kennara 
sem kenna íslensku sem annað tungumál, en hann er formaður beggja félaganna.  
Helsta áhersla SÍSL verkefnisins á árinu  var að ljúka við þýðingar á PALS handbókum í 
stærðfræði fyrir leikskólastigið, 1. bekk og 2.-6. bekk og undirbúa þær fyrir prentun 
og útgáfu. Einnig var ítarefni sem samanstendur af 6 doðröntum sem innihalda 
þjálfunarhefti fyrir nemendur í 2., 3. 4., 5. og 6. bekk þýtt.  
Námskeiðin á vegum SÍSL verkefnisins eru mjög vinsæl og voru 25 slík haldin á árinu. 
Þau sátu fjölmargir kennarar af leik-, grunn og framhaldsskólastigi. Verkefnastjórinn 
vinnur nú  að því að skipuleggja námskeið í PALS stærðfræði sem haldið verður í 
ágúst á næsta ári.  
Fjölmargar kynningar á verkefninu Velkomin fóru fram á árinu og verkefnið 
Farandkennarinn á ferð um landið hóf göngu sína, en það er nýjasta verkefni 
verkefnastjórans ásamt formennsku hans í Félagi kennsluráðgjafa.  
 

  

http://www.jofnunarsjodur.is/media/js2014/Nybuafraedsla.pdf
http://www.jofnunarsjodur.is/media/js2014/Nybuafraedsla.pdf
http://www.jofnunarsjodur.is/media/js2014/Skyrslan-2012.pdf
http://www.jofnunarsjodur.is/media/js-2015/Islenska_annad_tungumal_2013.pdf

Heimsóknir á vettvang   

Verkefnastjórinn veitir m.a. ráðgjöf á vettvangi skóla og skólaskrifstofa og kemur að 

starfsþróun kennara vítt og breitt um landið með námskeiðum, leiðsögn í smiðjum og 

málstofum og á fræðslufundum. Hér fyrir neðan er tafla, en þó ekki tæmandi, yfir 

heimsóknir á vettvang á árinu. Verkefnastjórinn sá um skipulag og utanumhald SÍSL 

námskeiða og mætti á flest þeirra. Nokkrir fundir sem verkefnastjórinn sat eru 

skráðir í töfluna en þeir voru mun fleiri og of margir til að telja upp hér.  

Dags. Vettvangur Erindi 

07. 01. 
 

 Reykjavík SÍSL námskeið í PALS lestri fyrir 2.-6. bekk, 
opið kennurum af öllu landinu 

14.01. Reykjavík SÍSL námskeið í K-PALS fyrir 1. bekk, opið 
kennurum af öllu landinu 

28.01. Ytri-Njarðvík, Reykjanesbæ SÍSL námskeið í PALS lestri fyrir 2.-6. bekk 

06.02. Reykjavík SÍSL námskeið í PALS lestri fyrir 2.-6. bekk, 
opið kennurum af öllu landinu 

10.02. Reykjavík SÍSL námskeiðið: Skólaorðaforði: 
Hugtakaskilningur og samræða til náms (e. 
academic vocabulary), opið kennurum af 
öllu landinu 

18.02. Hlíðaskóli í Reykjavík Kynning hjá Enskukennarafélaginu á SÍSL 
verkefninu: PALS, 6+1 vídd ritunar og 
Skólaorðaforða: Hugtakaskilningur og 
samræða til náms (e. academic vocabulary)  

19.02. Akureyri Námskeið í K-PALS fyrir kennara sem kenna 
1. bekk  

20.02. Reykjanesbær Kynning á verkefninu Velkomin og 
verkefninu Farandkennarinn á ferð um 
landið á fundi skólastjóra, fræðslustjóra og 
fulltrúa skólaskrifstofu 

24.02. Akureyri SÍSL námskeiðið: Skólaorðaforði: 
Hugtakaskilningur og samræða til náms (e. 
academic vocabulary), opið kennurum af 
öllu landinu 

27.02. Garðabær Kynning á verkefnunum Velkomin og 
Farandkennarinn á ferð um landið á 
skólastjórafundi 

04.03. Reykjavík SÍSL námskeið í PALS lestri fyrir 2.-6. bekk, 
opið kennurum af öllu landinu 

05.03. Reykjavík SÍSL námskeið í 6+1 vídd ritunar, opið 
kennurum af öllu landinu 

12.03. Mennta- og 
menningamálaráðuneytið 

Kynning á SÍSL verkefninu 

01.04. Kópavogur Kynning á verkefnunum  Velkomin og 
Farandkennarinn á ferð um landið á fundi 

skólastjóra og fulltrúa skólaskrifstofu 

02.04. Sandgerði Farandkennarinn á ferð um landið, ráðgjöf, 
fundir og samráð. 

03.04. Sandgerði Farandkennarinn á ferð um landið, ráðgjöf, 
fundir og samráð 

23.04. Stóru-Vogaskóli  Farandkennarinn á ferð um landið, ráðgjöf, 
fundir og samráð 

25.04. Stóru-Vogaskóli  Farandkennarinn á ferð um landið, ráðgjöf, 
fundir og samráð 

28.04. Njarðvíkurskóli Farandkennarinn á ferð um landið, ráðgjöf, 
fundir og samráð 

29.04. Njarðvíkurskóli Farandkennarinn á ferð um landið, ráðgjöf, 
fundir og samráð 

05.05. Vestmannaeyjar Farandkennarinn á ferð um landið, ráðgjöf, 
fundir og samráð 

06.05. Vestmannaeyjar Farandkennarinn á ferð um landið, ráðgjöf, 
fundir og samráð 

12.08. Akureyri SÍSL námskeið í 6+1 vídd ritunar  

13.08. Akranes SÍSL námskeið í 6+1 vídd ritunar fyrir   
grunnskólakennara á Akranesi 

14.08. Reykjavík SÍSL námskeið í 6+1 vídd ritunar fyrir grunn- 
og framhaldsskóla. Námskeiðið var haldið í 
samstarfi við Ísbrú, félag kennara sem 
kenna íslensku sem annað tungumál 

14.0. Reykjavík SÍSL námskeið í PALS lestri fyrir 2.-6. bekk, 
fyrir kennara í Árbænum 

15.08. Höfn í Hornafirði SÍSL námskeið í PALS lestri fyrir 2.-6. bekk, 
fyrir kennara á Höfn 

15.08. Álftanesi SÍSL námskeið í 6+1 vídd ritunar fyrir  
grunnskólakennara á Álftanesi 

21.08. Reykjavík SÍSL námskeið í K-PALS lestri fyrir 1. bekk, 
opið kennurum af öllu landinu 

26.08. Garðaskóli Fundur og ráðgjöf 

02.09. Reykjavík SÍSL námskeið í PALS lestri fyrir 2.-6. bekk, 
opið fyrir kennara í Breiðholti 

09.09. Reykjavík SÍSL námskeið í PALS lestri fyrir 2.-6. bekk 
fyrir kennara í grunnskólunum í  Laugardals- 
og Háaleitishverfinu  

23.09. Hvolsvöllur SÍSL námskeið í PALS lestri fyrir 2.-6. bekk 
fyrir kennara á Suðurlandi 

30. 09. Reykjavík SÍSL námskeið í K-PALS lestri fyrir 1. bekk, 
opið kennurum af öllu landinu 

07.10. Reykjavík SÍSL námskeið í PALS lestri fyrir 2.-6. bekk, 
opið kennurum af öllu landinu 

14.10 Hraunvallaskóli  SÍSL námskeið í PALS lestri fyrir 2.-6. bekk 
fyrir kennara í Hafnarfirði 

10.11. Grunnskólinn á Egilsstöðum Farandkennarinn á ferð um landið, ráðgjöf, 
fundir og samráð 

10.11. Fellaskóli í Fellahverfi Heimsókn og fundur með skólastjóra og 
kennurum. 

11.11. Grunnskólinn á Egilsstöðum Farandkennarinn á ferð um landið, ráðgjöf, 
fundir og samráð 

13.11. Reykjavík SÍSL námskeið í 6+1 vídd ritunar, opið 
kennurum af öllu landinu 

14.11. Reykjavík SÍSL námskeið í 6+1 vídd ritunar, opið 
kennurum af öllu landinu 

15.11. Reykjavík Borðstjóri og ritari á Fjölmenningarþingi 
Reykjavíkurborgar 

20.11. Reykjavík Fundur um símenntun kennara, 
Endurmenntun Háskóla Íslands 

27.11. Reykjavík Skóla- og frístundasvið Reykjavíkur, 
fundur um móðurmál nemenda með 
íslensku sem annað tungumál 

28.11. Reykjavík Fundur um SÍSL verkefnið og starfsþróun 
kennara  

28.11. Reykjavík  Fundur með fræðslustjórum hjá 
Jöfnunarsjóði 

01.12. Reykjavík Fundur í mennta- og 
menningarmálaráðuneytinu Hvítbók, læsi. 
Nemendur með annað móðurmál en 
íslensku. Áherslur og tillögur 

02.12. Reykjavík Fundur með Fagráði um læsi, kynning á SÍSL 
verkefnunum 

02.12. Reykjavík Verzlunarskóli Íslands, námskeið í 6+1 vídd 
ritunar  

Verkefni 

Sérfræðingateymi í samfélagi sem lærir (SÍSL)             

 
Helsta áhersla SÍSL verkefnisins á árinu  var að ljúka við þýðingar á PALS handbókum í 
stærðfræði fyrir leikskólastigið, 1. bekk og 2.-6. bekk og undirbúa þær fyrir prentun 
og útgáfu Einnig var ítarefni sem samanstendur af 6 doðröntum sem innihalda 
þjálfunarhefti fyrir nemendur í 2., 3. 4., 5. og 6. bekk þýtt. Það efni verður 
aðgengilegt á geisladiskum sem fylgja með handbókinni, en hana fá þau til eignar 
sem sitja námskeið í stærðfræði PALS fyrir 2.-6. bekk. 
Námskeiðin á vegum SÍSL verkefnisins eru mjög vinsæl og voru 25 slík haldin á árinu.  
Námskeiðin sem um ræðir voru í K-PALS læsi fyrir 1. bekk, PALS lestri fyrir 2.-6. bekk, 
6+1 vídd ritunar og Skólaorðaforða: Hugtakaskilningi og samræðu til náms (e. 
academic vocabulary). Fjölmargir kennarar af leik-, grunn og framhaldsskólastigi sátu 
námskeiðin. Einnig hófst undirbúningur námskeiða í PALS stærðfræði sem haldin 
verða í ágúst á næsta ári, en þá kemur til landsins bandarískur sérfræðingur sem mun 
kenna á námskeiðunum. 
 
Sjá grein um PALS nálgunina í Skólavörðunni 1. tbl. 14. árg. 2014 á bls. 24 og viðtal 
við verkefnisstjórann og Ásdísi Hallgrímsdóttur, PALS kennara sem fram fór þann 24. 
mars í þættinum Frumkvöðlar á sjónvarpstöðinni ÍNN. 
http://www.inntv.is/Horfa_a_thaetti/Frumkvodlar/?play=99573403 

 
 
 
 

                    

      Grein um PALS                                    Viðtal við PALS sérfræðinga í þættinum Frumkvöðlar 

 

 

 

 

http://issuu.com/kennarasamband/docs/skolavardan_1tbl_14arg_2014_ny?e=10593660/786718.Greinin0
http://www.inntv.is/Horfa_a_thaetti/Frumkvodlar/?play=99573403
http://issuu.com/kennarasamband/docs/skolavardan_1tbl_14arg_2014_ny?e=10593660/7867180

Velkomin – úrræði fyrir móttöku og samskipti  

Kynningar á Velkomin verkefninu fóru fram á skólastjórafundum nokkurra 
sveitarfélaga og á vettvangi skólanna sem verkefnastjórinn heimsótti á árinu.  Í tilefni 
formlegrar útgáfu Velkomin vefsins í byrjun næsta árs, er stefnt að því að halda 
útgáfuhóf á Þjónustumiðstöð Miðborgar og Hlíða. Ítarlega umfjöllun um Velkomin 
verkefnið má finna á bls. 9 í ársskýrslu verkefnastjórans frá því í fyrra sem er 
aðgengileg hér: Skýrsla 2013. 
  
 

 
 
Verkefnið Farandkennarinn á ferð um landið byrjaði á þessu ári. Það er nýjasta 
verkefnið sem verkefnastjórinn átti frumkvæði að og stýrir. Jöfnunarsjóður 
sveitarfélaga varð við beiðni verkefnastjórans um styrk sem gerði honum kleift að ýta 
verkefninu úr vör. Markmið verkefnisins er að efla samskipti og samvinnu skóla og 
heimila nemenda með íslensku sem annað tungumál, styðja við nám nemendanna og 
bæta eftir megni félagslega stöðu þeirra. Verkefnið gengur út á heimsóknir  
farandkennarans og verkefnastjórans í skóla. Katarzyna Jolanta Kraciuk var ráðin til 
að gegna hlutverki farandkennarans. Hún talar pólsku, íslensku, ensku, frönsku og 
rússnesku og hefur sjálf verið innflytjandi á Íslandi. Einn af hennar mörgu kostum er 
að hún þekkir íslenskt skólakerfi annars vegar frá sjónarhorni móður þriggja barna 
sem þurftu að læra íslensku sem annað tungumál í íslenskum skólum og hins vegar 
kennara á grunn- og framhaldsskólastigi. 
Verkefnastjórinn og farandkennarinn hittust á nokkrum fundum til að skipuleggja 
vettvangsheimsóknir og undirbúa fræðsluerindi fyrir foreldra og kennara. 
Fræðsluerindið sem flutt er á fundum með foreldrum og fulltrúum skóla og 
foreldrafélaga, var þýtt á pólsku og ensku. Farandkennarinn og verkefnastjórinn 
færðu eftirtöldum skólum Farandkennarinn á ferð um landið verkefnið:  
Grunnskólanum í Sandgerði, Stóru-Vogaskóla, Njarðvíkurskóla, Grunnskóla 
Vestmannaeyja og Egilsstaðaskóla.   
 
 
 

http://www.jofnunarsjodur.is/media/js-2015/Islenska_annad_tungumal_2013.pdf

Ferli verkefnisins er eftirfarandi: 
 

¶ Verkefnastjórinn hefur samband við skólastjóra með tölvupósti: 
 

Kæri skólastjóri.  
   
Á slóðinni hér fyrir neðan eru upplýsingar og skráningarform vegna verkefnisins 
Farandkennarinn á ferð um landið.  
Vinsamlegast fylltu það út og sendu inn. Skráningin er hér: 
https://docs.google.com/forms/d/1ijXN8oU9e0NFB4mjtbTMoSHxLYepw0Er24dqEHH
hJkc/viewform 

Eins og fram kemur í skráningarforminu þá er hægt að panta til skólans 
farandkennarann í einn til þrjá daga. Kennsluráðgjafinn fylgir farandkennaranum á 
vettvang skólans daginn sem þeir funda með kennurum, skólastjórnendum og 
foreldrum.  
   
Farandkennarinn heitir Katarzyna Jolanta Kraciuk og talar hún pólsku, íslensku, 
frönsku, ensku og rússnesku. Kata, eins og hún er kölluð, er með íslensk 
kennararéttindi á framhaldsskólastigi og hefur starfað sem leiðbeinandi á vettvangi 
íslenskra grunnskóla frá því árið 2006. 

Við sendum ykkur einnig  boðskort á íslensku, ensku og pólsku sem skólinn getur sent 
foreldrum. 

Kær kveðja 

Hulda Karen Daníelsdóttir 

Verkefnastjóri/Project Manager  
Þjónustumiðstöð Miðborgar og Hlíða 
Laugavegi 77 
101 Reykjavík 
Sími: +354-411-1665/+354-411-1665 
Netfang: hulda.karen.danielsdottir@reykjavik.is 

¶ Rafræn skráning 

Skráningarformið gefur skólum m.a. val um eftirfarandi vinnulag farandkennarans og 

kennsluráðgjafans á vettvangi skólanna: 

Kennsluráðgjafinn fylgir farandkennaranum á vettvang daginn sem fundur með 

kennurum og foreldrum er haldinn. Veljið aðkomu kennsluráðgjafa.  

• Tekur út kennslu einstakra kennara  

• Fundar með nokkrum kennurum  

• Fundar með einum kennara í einu  

https://docs.google.com/forms/d/1ijXN8oU9e0NFB4mjtbTMoSHxLYepw0Er24dqEHHhJkc/viewform
https://docs.google.com/forms/d/1ijXN8oU9e0NFB4mjtbTMoSHxLYepw0Er24dqEHHhJkc/viewform
tel:%2B354-411-1665
tel:%2B354-411-1665
mailto:hulda.karen.danielsdottir@reykjavik.is


9 

 

• Þjálfar kennara í að dýpka og auðga orðaforða nemenda með íslensku sem 

annað tungumál.  

• Þjálfar kennara í fjölmenningarfærni  

• Er til viðtals um það sem liggur starfsfólki á hjarta.  

• Kynnir verkefnið VELKOMIN - úrræði fyrir móttöku og samskipti  

Veljið aðkomu farandkennarans.  

• Vinnur með bekkjum þar sem eru nemendur með íslensku sem annað tungumál 

(fjölmenningarfærni þjálfun)  

• Vinnur með einum nemanda í einu (viðtal og aðstoð við nám)  

¶ Vinnur með nokkrum nemendum í einu (aðstoð við nám)  

• Tveggja kennara kerfi inni í bekk  

• Aðstoðar kennara  

• Upplýsir kennara um nýtt efni á netinu  

¶ Mentor kynning og upplýsingatorg fyrir foreldra 

Farandkennarinn og kennsluráðgjafinn funda í 30 mínútur í lok dags með kennurum. 
Hvaða dag, klukkan hvað og hvar verður sá fundur haldinn? Skrifið í kassann það sem 
á við.  

Fundur í 90 mínútur með foreldrum og kennurum. Á fundinum verður m.a. fjallað um 
mikilvægi móðurmáls og íslenskunnar, heimanám, lestur og hvað þarf til að verða 
gott skólaforeldri. Einnig verður ákveðið hvaða 3 skref skuli taka á þessu og næsta 
skólaári til að auka samstarf skóla og heimila nemenda með íslensku sem annað 
tungumál. Hvaða dag, klukkan hvað og hvar verður sá fundur haldinn? Skrifið í 
kassann það sem á við. Skólarnir og foreldrarnir verða að ábyrgjast að 
Skrefin/verkefnin verði að veruleika. 

¶ Ákvarðanir um tímasetningu og áherslu teknar 

Skólastjóri viðkomandi skóla ásamt farandkennaranum og verkefnastjóra, taka 
ákvörðun um dagsetningar heimsókna og vinnulag. Í sumum tilfellum óska 
skólastjórar eftir því að farandkennarinn komi að flóknum málum sem varða 
nemendur sem eiga að móðurmáli eitthvert tungumálanna sem farandkennarinn 
talar  og að hann sitji ásamt þeim fundi með foreldrum og jafnvel nemendum. 

¶ Hlutverk farandkennarans á vettvangi 

Farandkennarinn vinnur á markvissan hátt ýmist með einum nemanda í einu, 
nokkrum nemendum í senn eða öllum nemendum bekkjar. Verkefnin sem nemendur 
vinna tengjast fjölmenningu, fjöltyngi, móðurmáli nemenda og íslensku sem öðru 
tungumáli. Farandkennarinn sýnir yngstu nemendunum ýmis stafróf og kennir þeim 
orð á mörgum tungumálum. Nemendurnir vinna í kjölfarið nokkur verkefni. 
Markmiðið með kennslunni er að varpa ljósi á ólíka menningarheima og aðstoða 
nemendur við að íhuga og ræða um fjölmenningu. Til að ná þessu markmiði vinnur 

farandkennarinn með námsefni sem hann hefur sjálfur útbúið í þeim tilgangi að vekja  
forvitni nemenda, virkja alla nemendur í einu og auka virðingu þeirra fyrir tvítyngi og 
tungumálakunnáttu almennt. 
Farandkennarinn sýnir kennurum hvernig þeir geta notað eftirtaldar vefslóðir með 
nemendum sínum: 
Wikipedia 
http://tungumalatorg.is/ 
http://www.yummy.pl/ 
https://www.memrise.com/ 
http://www.mimowa.pl/ talæfingar fyrir pólsk börn  
http://tungumalaverpolski.weebly.com/ kennslutímar í pólsku fyrir nemendur í 7. og 
8. bekk 
 

   
Mismunandi stafróf 

 
 

 

Sagan um Wawel dreka á pólsku: https://www.youtube.com/watch?v=1wAJ0mC5nbc 

http://tungumalatorg.is/
http://www.yummy.pl/
https://www.memrise.com/
http://www.mimowa.pl/
http://tungumalaverpolski.weebly.com/
https://www.youtube.com/watch?v=1wAJ0mC5nbc

Farandkennarinn vinnur móttökuáætlun með elstu nemendunum og leggur 
eftirfarandi verkefni fyrir þá: 

1. Vinnum saman að gerð móttökuáætlunar. 
 

· Hvernig getur starfsfólk skólans undirbúið sig undir komu nýs nemanda? 
· Hvað getur bekkurinn gert til þess að auðvelda samskipti nýkomna 
nemandans og bekkjarins? 

· Hvernig hegðun er æskileg hjá nýjum nemanda þegar hann kemur nýr í 
bekkinn frá öðru landi?  
 

2. Horfum á Power Point sýningu um Pólland. 
 

 
Katarzyna farandkennari vinnur með nemendum á vettvangi skóla 

 
 

¶ Hlutverk verkefnastjórans á vettvangi 
 

Verkefnastjórinn heldur utanum Farandkennaraverkefnið, heimsækir skóla ásamt 
farandkennaranum, veitir kennurum á vettvangi skóla ráðgjöf vegna nemenda með 
íslensku sem annað tungumál og stýrir auk þess fundunum sem haldnir eru með 
foreldrum, fulltrúum foreldrafélaga, skólastjórnendum og öðrum fulltrúum skólans. 
Á fundunum fer fram fræðsla m.a. um mikilvægi móðurmálsins, mikilvægi 
íslenskunnar, hvernig foreldrar geti verið metnaðarfullir skólaforeldrar, hvernig þeir 
geti stutt við heimanám barnanna sinna jafnvel þótt þeir skilji ekki íslensku og 
mikilvægi þess að lesa fyrir og með börnunum á móðurmálinu og íslensku.  

Foreldrar og kennarar funda 

 
 
 

 
Katarzyna túlkar fyrir pólska foreldra 

Umræðan á fundunum var oft öflug 

 
 

 
 
Eitt af því sem skólarnir, farandkennarinn og verkefnastjórinn lærðu af verkefninu var 
að það mættu alltaf fleiri foreldrar á fræðslufundina en búist var við. Boðskortin, eins 
og það sem er hér fyrir ofan, voru á pólsku, ensku og íslensku og send foreldrum 
nokkrum dögum fyrir fund. Einnig hringdi farandkennarinn í foreldra og fylgdi þannig 
boðskortinu eftir.  

Á fundunum fór fram hópavinna sem hafði það að markmiði að kveikja hugmyndir að 
auknu samstarfi skólans og heimila nemenda með íslensku sem annað tungumál. 
Tveir fulltrúar foreldra og tveir fulltrúar skólans voru kosnir til að velja úr 
hugmyndunum sem fram komu, þrjár verðugar og skemmtilegar hugmyndir sem 
auðvelt væri að framkvæma. Hér fyrir neðan eru nokkrar hugmyndir foreldra: 

Áhugi á að vinna sem sjálfboðaliðar á vettvangi skóla. 

Vantar fræðslu um íslenska menningu. 

Vilja elda saman í eldhúsi skólans ásamt íslenskum foreldrum. 

Kennarar útskýri vel verkefnin sem börnin eiga að vinna heima og láti þau byrja  
aðeins á þeim svo foreldrarnir sjái og geri sér betur grein fyrir því hvernig eigi að 
vinna verkefnin. 

Vilja fleiri tækifæri til að hitta kennara og skólastjórnendur. 

Störf á vegum félaga 

Verkefnastjórinn hefur verið formaður Ísbrúar, félags kennara sem kenna íslensku 

sem annað tungumál um nokkurra ára skeið. Ísbrú hefur verið mjög virkt í að bjóða 

kennurum sem kenna íslensku sem annað tungumál á öllum skólastigum upp á 

hágæða sumarnámskeið og starfsdaga sem miða að því að fræða og þjálfa kennara í 

bestu leiðum til að kenna íslensku.  

Félagið, í samstarfi við SÍSL verkefnið, skipulagði námskeiðið Skólaorðaforði: 
Hugtakaskilningur og samræða til náms (e. academic vocabulary) sem haldið var í 
Reykjavík þann 10. febrúar 2014 og á Akureyri þann 24. febrúar 2014. Markmiðið 
með námskeiðunum var að þjálfa kennara í samvinnunámsaðferðum sem dýpka og 
auðga hugtakaskilning nemenda. Alls sóttu 90 kennarar námskeiðin. Námskeiðin 
voru þátttakendum að kostnaðarlausu.  
Á vegum félagsins og einnig í samstarfi við SÍSL verkefnið var 11.  sumarnámskeið 
Ísbrúar haldið í  Reykjavík í ágúst 2014. Markmið námskeiðsins var að þjálfa 
þátttakendur í að nota 6+1 vídd ritunar með nemendum sínum. Námskeiðið 
heppnaðist mjög vel og sóttu það 34 kennarar sem starfa á leik-, grunn- og 
framhaldsskólastigi og í fullorðinsfræðslu. Grein um námskeiðið var birt í Málfríði og 
má nálgast hana hér: http://tungumalatorg.is/sisl/efnisbanki/198-2/ 
Auglýsing námskeiðsins er hér fyrir neðan: 

Þjálfun í nýrri ritunarnálgun 

 

Í sumar heldur Ísbrú ellefta sumarnámskeið sitt fyrir kennara sem kenna nemendum 

með íslensku sem annað tungumál á öllum skólastigum. 

Á námskeiðinu fá þátttakendur þjálfun í nýrri ritunarnálgun sem byggir á 7 víddum 

ritunar. Víddirnar sem um ræðir eru hugmyndir, skipulag, rödd, orðaval, 

setningaflæði, rithefðir og framsetning. 

Þátttakendur fá þjálfun í: 

Á að meta verkefni nemenda samkvæmt matsramma 

Á að umorða matsramma á nemendavænt tungumál 

Á að útbúa ásamt nemendum árangursviðmið 

Á að flokka barnabækur eftir hinum ýmsu víddum og nota þær til að kynna 

víddirnar  

Á sumarnámskeið 

http://tungumalatorg.is/sisl/efnisbanki/198-2/
http://tungumalatorg.is/blog/2014/05/29/sumarnamskerid-isbruar/
http://tungumalatorg.is/blog/2014/05/29/sumarnamskerid-isbruar/#more-2583
file:///C:/Documents and Settings/tobba.LV-VER16/Desktop/sumarnamskeid_ISBRU.png

Ísbrú bauð leikskólakennurum og kennurum á yngsta stigi grunnskólans upp á 

starfsdag  þann 16. maí frá kl. 13.00-17.00 í Safnaðarheimili Háteigskirkju í Reykjavík. 

Dagskráin var mjög metnaðarfull og tóku hátt í 50 manns þátt í viðburðinum.  

 

 

 
Frá starfsdeginum, kynning á fjölbreyttu efni fyrir börn 

 

 
Kynning á risabókum og hagnýtri notkun þeirra 

Verkefnastjórinn er formaður Félags kennsluráðgjafa og lagði drög að skipulagi 
starfsdags félagsins sem haldinn var 28. maí. Þátttakendur heimsóttu Alþjóðaskólann 
í Garðabæ og Njarðvíkurskóla. Á báðum stöðum hlýddu þeir á greinargóð erindi um 
starfsemi skólanna og þ.m.t. lestrarstefnu Njarðvíkurskóla. Einnig fengu þeir 
kynningu á störfum kennsluráðgjafa og annarra sérfræðinga í Reykjanesbæ.  

Fjöldatölur                                                                                                                              

Á skólaárinu 2014-2015 sóttu skólar um jöfnunarframlög vegna 1840 nemenda. 

Nemendurnir sem um ræðir eru ýmist innflytjendur, tvítyngdir nemendur og sumir 

þeirra fæddir hér á landi og heimfluttir Íslendingar. Allir eiga þeir það sameiginlegt að 

þurfa stuðning í íslensku sem öðru tungumáli.  

 
Tungumál sem flestir nemendur eiga að móðurmáli 

Skólaárið 2014-2015                                                                                                        

Nemendurnir eru flestir í eftirtöldum sveitarfélögum 

 

 

Framtíðarmarkmið  

Framtíðarmarkmiðin fyrir árið 2015 eru ekki ósvipuð markmiðum ársins 2014. 

Verkefnastjórinn mun halda áfram að sinna verkefnastjórnun og ráðgjöf vegna 

nemenda með íslensku sem annað tungumál og þá ekki síst inni í bekk. Á vegum SÍSL 

verkefnisins verður kennurum áfram boðið upp á námskeið í PALS lestri fyrir 2.-6. 

bekk, K-PALS læsi fyrir 1. bekk, 6+1 vídd ritunar og Skólaorðaforða (e. academic 

vocabulary), en fyrstu námskeiðin í PALS stærðfræði fyrir leikskóla og 1. bekk og 2. - 

6. bekk verða haldin á næsta ári. Verkefnastjórinn mun halda áfram að kynna skólum 

verkefnin Velkomin - úrræði fyrir móttöku og samskipti, sem Sprotasjóður styrkti árið 

2012, og Farandkennarinn á ferð um landið.  

 
Verkefnastjórinn mun leggja drög að skipulagi 12. sumarnámskeiðs Ísbrúar, félags 
kennara sem kenna íslensku sem annað tungumál. Ákveðið hefur verið að áherslur 
námskeiðsins verði annars vegar á virkt tvítyngi og hvernig styrkja megi móðurmál 
nemenda um leið og þeir tileinka sér íslenska námsefnið og hins vegar á notkun 
snjalltækja í kennslu nemenda með annað móðurmál en íslensku.  
 
Verkefnastjórinn mun einnig leggja drög að skipulagi starfsdags Félags 
kennsluráðgjafa, en hann er formaður félagsins. 

Framtíðarsýn 
 
Verkefnastjórann dreymir enn um að komið verði á fót einhvers konar 
starfsþróunarmiðstöð fyrir kennara. Fyrirkomulag starfsþróunarinnar mætti byggja 
að einhverju leyti á vinnulaginu sem notað hefur verið við rekstur SÍSL verkefnisins 
undanfarin ár. Í miðstöðinni mætti bjóða kennurum upp á fræðslu og þjálfun í 
fjölbreyttum kennsluháttum, agastjórnun, fjölmörgum árangursríkum kennslu- og 
námsaðferðum, þ.m.t. í íslensku sem öðru tungumáli og annað mikilvægt sem snýr 
að starfsþróun kennara. Leitast væri við að halda kostnaði niðri og tryggja jafnan 
aðgang starfandi kennara að gæða starfsþróun, sama hvar þeir eru búsettir á 
landinu. Áhersla yrði m.a. lögð á að sérfræðingar og starfandi kennarar þjálfi 
þátttakendur í að nota hagnýt og árangursrík verkfæri sem reynsla er komin á og 
hafa gefist vel við nám og kennslu í skólum. Miðstöðin gæti verið starfrækt í upphafi 
og lok skólaársins og jafnvel verið staðsett úti á landi. Einnig kæmi til greina að 
fræðslan og þjálfunin verði færanleg og í boði á vettvangi skólanna sjálfra. 
 

 

 

 

 

 

 

 

 

 

 

 

 

 

 

  

 

 

 

 


